
top, maka sedikit poen tida djadi berobah ia poenja aer moeka.

Samantara, jang laen-laen menggotot teroes-teroesan, melawan Kek-hoaij jang sedeng moedjoer, ia sendiri pergi doedoek di medja thee, jang me-mang sangadja ada disediaken di sitoe. Ia kaloear-ken satoe tjeroetoe, isap itoe seraja keboeiken asapnja ka atas, kamoedian laloe berkata dalem hati:

„Dalem perkara maen tjapdjiki, kaloe sampe goea kenah didjoewal di sini, ko boleh dibilang ada tjilaka amat! Di Pekalongan orang takoet lawan goea maen; masa ja sekarang goea misti kenah didjoewal sama si Kek-hoaij? Kaloe begitoe sampe saoemoer hidoep goea engga boleh pegang kartoe lagi."

Baroe sadja habis ia berpikir begitoe, koepingnja lantas denger Kek-soean berseroe dengen soeara amat njaring:

„Angtjihio!"

Dian-hoei berbangkit, laloe mangamperi medja djoedi, kamoedian ia balik lagi doedoek di medja thee, dan berkata pada diri sendiri dengen soeara jang tida bisa dapet didenger oleh laen-laen orang:

„Boleh dibilang dia poenja kamenangan samoea lantaran boekah tjhio! Kaloe goea bisa bikin bresi dia poenja oewang sama sekali lantaran dia boekah angtjhio, samoea orang tentoe nanti pada bersoerak."

